
Aðalfundur Búnaðarsambands Kjalarnesþings 2009

Búnaðarsamband Kjalarnesþings boðar til aðalfundar mánudaginn 27. apríl n.k. og hefst fundurinn kl 20:30 að Þverholti 3, 3 hæð, Mosfellsbæ. Dagskrá auglýst síðar.

Aðalfundur Búnaðarsamtaka Vesturlands 

Aðalfundur Búnaðarsamtaka Vesturlands verður haldinn að Árbliki í Dalasýslu þann 16. apríl næstkomandi og hefst kl. 11:00.  

Dagskrá:

1. Venjuleg aðalfundarstörf.

2. Kosning fulltrúa til Búnaðarþings (vegna næsta kjörtímabils, 2010-2012).
3. Önnur mál.

Athygli er vakin á eftirfarandi ákvæðum í samþykktum BV:

Úr 6. gr.

Aðalfundur Búnaðarsamtaka Vesturlands skal haldinn fyrir lok aprílmánaðar ár hvert. Þau ár sem kosning til Búnaðarþings fer fram skal þó ákvæði samþykkta Bændasamtaka Íslands gilda eftir því sem við á. Hvert búnaðarfélag innan samtakanna kýs fulltrúa til setu á aðal- og aukafundum þeirra sem hér segir:


Félög með 11 til 20 félaga kjósi 1 fulltrúa.


Félög með 21 til 30 félaga kjósi 2 fulltrúa.


Félög með 31 til 40 félaga kjósi 3 fulltrúa.


Félög með 41 til 50 félaga kjósi 4 fulltrúa


og félög með 51 félaga og fleiri kjósi 5 fulltrúa.


Kosning fulltrúanna gildir í eitt ár.

Auk þess eiga þar sæti með málfrelsi og tillögurétt fulltrúar búgreinafélaganna, búnaðarþingsfulltrúar á Vesturlandi, starfsmenn Búnaðarsamtakanna og stjórnarmenn þeirra.

Aðalfundur skal boðaður skriflega eða á annan sannanlegan hátt með minnst viku fyrirvara. Hann er lögmætur ef 2/3 hlutar fulltrúa eru mættir. Fundurinn skal opinn öllum félagsmönnum í aðildarfélögum Búnaðarsamtakanna, með málfrelsi og tillögurétt. Sama á við um aukafundi.

Athygli er einnig vakin á að kosning fulltrúa til Búnaðarþings (vegna næsta kjörtímabils, 2010-2012) mun fara fram á fundinum, samanber áður birtar auglýsingar um ákvarðanir stjórnar þar að lútandi.

Gott er að fá að vita um þátttöku á fundinum t.d. á netfangið bv@bondi.is.
Einkunnalágmörk kynbótahrossa á FM 2009

Lágmörk til inntöku á Fjórðungsmót á Vesturlandi 2009. 

	
	Stóðhestar
	Hryssur

	4 vetra
	7,90
	7,80

	5 vetra
	8,05
	7,95

	6 vetra
	8,15
	8,05

	7 vetra og eldri
	8,20
	8,10


Héraðssýningar kynbótahrossa 2009 – Sýningaráætlun

	Sauðárkrókur
	23.-24. apríl

	Víðidalur, Reykjavík
	12.-15 maí

	Eyjafjörður
	13.-15. maí

	Sörlastaðir, Hafnarfirði
	18.-29. maí

	Borgarfjörður
	25.-27. maí

	Sauðárkrókur
	26.-29. maí

	Gaddastaðaflatir við Hellu
	1.-12. júní

	Hornafjörður
	1. júní

	Fljótsdalshérað
	2.-3. júní

	Hvammstangi
	4.-5. júní

	Eyjafjörður
	9.-12. júní

	FM Vesturlandi
	2.-5. júlí

	Blönduós
	13.-14. ágúst

	Síðsumarsýning Gaddastaðaflötum
	17.-26. ágúst

	Eyja-/Skagafjörður
	19.-21. ágúst


Búfjáreftirlit - Vorskoðun

Búfjáreftirlitsmenn eru þessa dagana að heimsækja búfjáreigendur. Búfjáreigendur eru vinsamlega beðnir um að gera ráðstafanir til að hægt sé að skoða allan búfénað á aðgengilegan hátt.

Handbók gæðastýringar í sauðfjárrækt á að vera tilbúin. Þar eiga skráningar frá því í vorskoðun á s.l. vori og fram að vorskoðun nú að vera skráðar. Eins eiga einstaklingsmerki að vera komin í allt ásett sauðfé og nautgripi, samkv. merkingarreglugerð.
Leyfi til líflambasölu

Sauðfjárbændur sem ætla að sækja um nýtt leyfi til að selja líflömb skulu senda skriflega umsókn til Matvælastofnunar eigi síðar en 1. apríl 2009. Eyðublöð fyrir umsóknirnar má finna á vef Matvælastofnunar www.mast.is en einnig er hægt að hringja í 530 4800 og fá blöðin send. Sauðfjárbóndi sem nú þegar hefur fengið söluleyfi heldur því milli ára án umsóknar svo lengi sem hann uppfyllir skilyrði reglugerðarinnar. Tilkynna þarf Matvælastofnun ef óskað er eftir að söluleyfi verði fellt niður og mun stofnunin þá taka nafn búsins af lista yfir bú sem hafa leyfi til að selja líflömb árið 2009. Sjá nánar á vef Matvælastofnunar  www.mast.is.
Gæðastýring í nautgriparækt

Við viljum minna kúabændur á mikilvægi þess að skila mjólkurskýrslum á réttum tíma til að standast kröfur um gæðastýringu í skýrsluhaldi. Bændur sem skila mjólkurskýrslum á pappír þurfa að senda þær það snemma til Búnaðarsamtaka Vesturlands að þær séu komnar á skrifstofu 5. dag mánaðarins eftir mælingarmánuð. Fyrir bændur sem skrá skýrslurnar sjálfir er síðasti skildagur 10. næsta mánuðar. 

Afkvæmarannsóknir hrúta haustið 2008

Nú er lokið uppgjöri á mögulegum afkvæmarannsóknum á starfssvæði Búnaðarsamtaka Vesturlands. Gerðar voru upp afkvæmarannsóknir fyrir 71 bú og afkvæmahópar sem uppfylltu lágmarksskilyrði styrkhæfra rannsókna voru 645 talsins. Aldrei hafa verið gerðar upp jafn margar afkvæmarannsóknir á starfssvæði BV. Sauðfjárbændur eru hvattir til að taka þátt næsta haust en til þess þarf að ómmæla og dæma ákveðinn fjölda gimbra. Lágmarksskilyrði eru a.m.k. 7 ómmældar og dæmdar gimbrar og a.m.k.10 sláturlömb undan hverjum hrút. Lágmarkið er að fimm hrútar séu bornir saman. Hægt er að skoða niðurstöður allra afkvæmarannsókna á svæðinu frá 2007 og 2008 á heimasíðu Búnaðarsamtaka Vesturlands, www.buvest.is. Velja þar ráðgjöf - sauðfjárrækt  - skýrsluhald og þar undir má finna niðurstöður afkvæmarannsóknanna.   
Bókhaldsþjónusta BV ehf.

Bókhaldsþjónusta BV ehf. tekur að sér bókhald. Áhugasamir vinsamlegast hafið samband sem allra fyrst við Jenny Johanssen í síma 437 1215 eða á netfangið bbv@bondi.is.
Opið hús á Hesti
Landbúnaðarháskóli Íslands verður með opið hús í kennslu- og rannsóknafjárhúsunum að Hesti í Borgarfirði þann 4. apríl nk. Kynnt verða rannsóknarverkefni í sauðfjárrækt og jarðrækt á vegum LbhÍ og samstarfsaðila auk fyrirhugaðra verkefna á komandi misserum. Nám við LbhÍ verður kynnt auk þess sem lambhrútar verða til sýnis. Auk þess verða ýmsar hressilegar uppákomur yfir daginn ætlaðar bæði börnum og fullorðnum og þá verður boðið upp á skemmtilegar þrautir tengdar sauðfjárbúskap. 

Tækni við áburðardreifingu - Námskeið LbhÍ
Þann 31. mars verður haldið námskeið á Hvanneyri í tækni við áburðardreifingu. Farið verður yfir helstu undirstöðuatrið er lúta að áburðardreifingu með þyrildreifurum. Kynntar verða mismunandi aðferðir við stillingu á magni og aðferðir við dreifingu meðfram skurðum. Fjallað verður almennt um aksturslag við dreifingu og kynnt verða helstu hjálpartæki við það þ.á.m. GPS búnaður. Bakkaprófun dreifara verða gerð ítarleg skil og einnig verður leitast við að skoða hagfræðilegu rökin fyrir því að vanda áburðardreifingu. Áhersla verður lögð á að mikilvægi vandaðra vinnubragða við áburðardreifingu.

· Kennarar: Haukur Þórðarson verkefnisstjóri á búrekstrarsviði LbhÍ og Óðinn Gíslason bútæknifræðingur.

· Staður og stund:  Þri. 31. mars kl. 10:00-16:30 (8 kennslustundir) á Hvanneyri.

· Verð: 14.500.-

· Skráningar: endurmenntun@lbhi.is (fram komi nafn, kennitala, heimili, sími og nafn námskeiðs) eða hafa samband í síma: 433 5000/843 5302.

· Staðfestingargjald: Staðfesta þarf skráningu með því að millifæra 2.500 kr (óafturkræft) á reikninginn 1103-26-4237, kt. 411204-3590.

Starfsmenntasjóður bænda veitir styrki gegn umsóknum til endurmenntunar starfandi bænda, sjá má  nánari upplýsingar um það á heimasíðu Bændasamtaka Íslands www.bondi.is.
Við hvetjum alla til að skoða upplýsingar um fleiri spennandi námskeið LbhÍ á heimasíðunni www.lbhi.is. 
Átaksverkefni í jarðrækt
Nú stendur yfir jarðræktarátak á vegum Bændasamtaka Íslands í samvinnu við Búnaðarsamböndin. Markmiðið með þessu jarðræktarátaki er að bjóða bændum upp á heimsóknir jarðræktarráðunauta þeim að kostnaðarlausu. Fyllt er út sérstakt skráningarform Bændasamtaka Íslands og rætt um áburðarmál, bætta nýtingu búfjáráburðar og jarðrækt almennt. Undirtektir hafa verið góðar en þó er ennþá hægt að panta heimsókn. Hvetjum við áhugasama að hafa samband sem fyrst við skrifstofu Búnaðarsamtaka Vesturlands í síma 437 1215 eða á netfangið bv@bondi.is.
Efnainnihald í tilbúnum áburði

Nú eru bændur að festa kaup á áburði og rétt að skoða vel þær áburðarblöndur sem í boði eru. Efnasamsetning áburðarblandna á markaðnum í ár hefur breyst meira en oft áður.  Í auknu mæli er verið að selja áburð sem inniheldur hvorki kalk né brennistein. 

Þegar Áburðarverksmiðja ríkisins í Gufunesi hóf að blanda og sekkja þrígildan einkorna áburð á Íslandi innihéldu þær tegundir aðeins N, P og K nema garðáburður. Um 1980 komu á markað tegundir sem innihéldu kalk og brennistein. Árið 1988 eru allar tegundir á markaði með kalki og þrígildar tegundir með brennistein að auki nema boðið var upp á eina tegund án kalks og brennisteins í nokkur ár. 

En hvers vegna kalk og brennistein í áburð? 

Samkvæmt niðurstöðum jarðræktartilrauna og ráðgjafa í landbúnaði þótti nauðsynlegt að blanda kalki í áburð vegna jákvæðra áhrifa þess á sýrustig í jarðvegi. Ljóst er að þessi íblöndun af kalki dugði engan veginn til að afsýra tún en það hélt aftur af súrnun þeirra. Sáðgresi þolir misvel súran jarðveg og fjölmörg dæmi eru um að uppskera hafi brugðist vegna þess að sýrustigið var orðið of lágt. Við endurræktun þurfa bændur að vera meðvitaðir um sýrustig í jarðvegi en til þess að breyta því dugar ekki blandaður áburður með kalki heldur verður að kalka sérstaklega. Kalk í áburði eykur kalsíuminnihald í heyinu sem er jákvætt fyrir fóðrun búfjár.

Tilraunir sýndu einnig að brennisteinsskortur var nokkuð útbreiddur og gætti þá helst í þurrum vorum. Það var því talin ódýr trygging að blanda brennistein í áburð en taka skal fram að á þeim tíma var meiri brennisteinn í úrkomu en nú er orðið. Skortur á brennisteini getur stórskaða uppskeru og kemur niður á uppskerumagni. Bændur sem halda aftur af brennisteinsnotkun í ár eru hvattir til þess að vera sérstaklega vel á varðbergi og fylgjast vel með hvort þeir sjái einhver einkenni brennisteinsskorts. Einhver einkenni brennisteinsskorts í nánasta umhverfi (ekkert endilega einungis á ræktuðu landi) sýnir að það að spara sér brennistein í áburði er varhugavert. 

Er þörf á þessum efnum í tilbúinn áburð?  

Í ljósi tilraunaniðurstaðna og reynslu undanfarinna ára og áratuga ættu bændur að fara varlega í notkun áburðar án kalks og brennisteins. Leiða má líkur að því að skaðinn geti verið óverulegur í eitt til tvö ár en að það geti verið varhugavert að sleppa þessum efnum til lengri tíma. Bændur sem búa á mjög þurrum svæðum eiga sérstaklega á hættu að lenda í brennisteinsskorti og þar með uppskerutapi, þar sem ekki berst nægilegt magn af brennisteini með úrkomu. Meiri hætta er á brennisteinsskorti í móa- og melajarðvegi en á framræstum mýrum. Búfjáráburður inniheldur flest nauðsynleg næringarefni plantna, þar með kalsíum og brennistein. Sú áhætta sem rædd hefur verið hér að ofan er því allra helst fyrir hendi þar sem búfjáráburður er ekki borinn á reglulega.

